
METHODOLOGY OF TEACHING FINE ARTS IN 
SECONDARY SCHOOLS

(in the context of the general pedagogical requirements for the organization of general 
education)

Emil Raul oğlu Ağayev
Teacher of the subject combination commission “Art and physical education” of the Azerbaijan State Pedagogical College 

under the Azerbaijan State Pedagogical University

Abstract
Fine art is one of the subjects that plays an important role in the formation of aesthetic taste in 

secondary schools. The teacher should arouse the interest of the students in the teaching of the subject by 
carrying out needlework, applique and painting. In this article, the methodology of teaching fine arts in 
secondary schools was analyzed in the context of general pedagogical requirements for the organization 
of general education.

Keywords: Fine art, secondary school, teacher, methodology, education

Orta məktəblərdə təsviri sənət fənninin tədrisi metodikası
(ümumi təhsilin təşkilinə dair ümümi pedaqoji tələblər kontekstində)

Xülasə. Orta məktəblərdə şagirdlərdə estetik zövqün formalaşmasında mühüm yer tutan fənlərdən 
biri təsviri sənətdir. Şagirdlərlə yapma, aplikasiya, rəngləmə işləri aparmaqla müəllim fənnin tədrisində 
onlarda maraq oyatmalıdır. Bu məqalədə orta məktəblərdə təsviri sənət fənninin tədrisi metodikası 
ümumi təhsilin təşkilinə dair ümumi pedaqoji tələblər kontekstində təhlil edilmişdir.

Açar sözlər: Təsviri sənət, orta məktəb, müəllim, metodika, təhsil

GİRİŞ
Şagirdlərin formalaşması, onların cəmiyyətə şəxsiyyət kimi hazırlanması orta məktəblərdən başlayır. 

Onların inkişafında mühüm xidməti olan şəxs əlbəttə ki, müəllimdir. Orta məktəblərdə estetik zövqün, 
dünyagörüşünün müxtəlif yaradıcı istiqamətlər üzrə şagirddə formalaşmasında təsviri sənət fənninin 
mühüm rolu vardır. Ümumi təhsilin təşkilinə dair ümumi pedaqoji tələblər kontekstində təsviri sənətin 
tədrisi metodikasında irəliləyişlər əldə etmək olar. 

MÖVZUNUN İŞLƏNMƏ DƏRƏCƏSİ

Ümumi təhsil sistemində təsviri sənət fənninin tədrisi metodikası öyrədənlərlə öyrənənlər arasında 
prinsipə əsaslanaraq qarşılıqlı əməkdaşlıq əsasında aşağıdakı tələblər nəzərə alınmaqla qurulur:

1.Təsviri sənət fənninin tədrisi metodikasında pedaqoji prosesin tamlığı əsasən öyrədici, 
tərbiyəedici və inkişafetdirici xarakter daşıyır. Pedaqoq təsviri sənət fənnində əsasən Azərbaycan və 
dünya incəsənətinin görkəmli rəssamlarının yaradıcılıqlarını, nəzəri bilikləri şagirdlərə öyrətməlidir. 
Tərbiyəedici xarakter isə təsviri sənət müəllimi tərəfindən  sinifdə şagirdlərin rəsm işləyən zaman bir-
birlərinə müraciət etmə, köməklik göstərmə zamanı diqqət edilməlidir. Şagirdlərə təsviri sənət fənnində 
rəssamlar haqqında araşdırıcı tapşırıqlar verməklə, kompozisiyalarda rəng, perspektiv və digər ifadə 
vasitələrinin tətbiq edilməsini öyrətməklə inkişafetdirici xarakterə riayət edilməlidir. Ümumiyyətlə 
pedaqoji prosesin tamlığı kompleks şəkildə aparılmalıdır. 

                                                  

İLL 1. VIII sinif təsviri incəsənət dərsliyi

2.Təsviri sənət fənnin tədrisi metodikasında pedaqoq təhsilalanlar arasında  bərabər imkanlar 
yaratmalıdır. Müəssisənin təhsil infranstrukturuna uyğun olaraq, təhsilalanlar üçün eyni təlim şəraiti 
qurulmalıdır. Həmçinin təhsil prosesində şagirdlərin maraq və potensial imkanları nəzərə alınmaqla 
tənzimlənməlidir. Fənnin tədrisi metodikasında müəllim bütün siniflə məşğul olmalıdır, rəsm çəkmək 
bacarığı zəif olan şagirdlərə öz səviyyələri üzrə tapşırıqlar verməlidir. Müəllim nümunəvi açıq dərslər 
keçərkən bərabər iştiraketmə prinsiplərini qorumalı və bütün şagirdləri dinləməlidir.

                                      

İLL 2. Natürmortun çəkilməsi metodikası

3.Təsviri sənət fənninin tədrisi metodikasında müəllim şagirdyönümlülük prinsipini ön plana 
çıxarmalıdır. Yaradıcı mühit sinifdə qurulmalıdır, əsasən diaqnostik qiymətləndirmə zamanı diqqət 
edilməlidir. Təhsil fəaliyyətlərinin bilavasitə təhsilalanların mənafeyinin müdafiəsinə, istadadlarının 
reallaşmasına əsaslanan pedaqoji tələblərdən biridir. Təsviri sənət fənninin tədrisi metodikasında müəllim 
slaydlarla dərs keçmək, video roliklər göstərməklə şagirddə maraq oyatmalıdır. Komanda ilə işləmək, 
ənənəvi dərs üsulundan deyil, şagirdlərin marağına uyğun dərslər müəllimlər tərəfindən keçirilməlidir.

4.Təsviri sənət fənninin tədrisi metodikasında inkişafyönümlülük şagirdlərin təhsil nailiyyətlərinin 
təhlilindən alınan nəticələr əsasında onların inkişafını özündə birləşdirən kompleks tədbirlər formasında həyata 
keçirilir. Formatik və summativ qiymətləndirmədə şagirdlərin inkişaf səviyyəsini izləyə bilərik. Həmçinin 
gündəlik tapşırıq və testlər şagirdlər tərəfindən zəif edilərsə gündəlik planlamada dəyişiklik edilməlidir.

5.Təsviri sənət fənninin tədrisi metodikasında faəliyyətin stimullaşdırılması zamanı təhsil prosesində 
səmərəliliyin artırılması, şagirdlərin nailiyyətlərinin izlənilməsi və dəyərlərləndirilməsi istiqamətində 
mühüm tədbirlər görülməlidir. Müəllim təsviri sənət fənnində istər nəzəri, istərsə də yaradıcı tapşırıqları 
şagirdlərlə işləyən zaman onların səhvlərini başa salmaqla bərabər, konkret düzgün yolunu göstərməli, 
səmərəli təhsil mühiti qurmalıdır.

6.Təsviri sənət fənninin tədrisi metodikasında dəstəkləyici mühitin qurulmasında müəllim təhsilin 
keyfiyyət göstəricilərinin yaxşılaşdırılması üçün zəruri infrastrukturun, sağlam mənəvi-psixoloji, 
yaradıcı və təhlükəsiz təhsillə şagirdləri təmin etməlidir. Maddi texniki baza, rəng, fırça, kağız, molbert, 
proyektorla təmin olunmuş otaq, əsərlərin nümayiş edildiyi ağıllı lövhələr, ən əsası isə dərsi avtoritar 
rejimdə deyil, yaradıcı ruhda, şagirdlərə fənni sevdirməklə uğur qazanılmalıdır.

7.Təsviri sənət fənninin tədrisi metodikasında şəxsiyyətyönümlülük tələblərində müəllim milli 
və bəşəri dəyərləri formalaşdırmalıdır. Müəllim Ömər Eldarovun müəllifi olduğu Ümummilli Lider 
Heydər Əliyevin qəbirüstü abidəsini şagirdlərə təqdim etdikdən sonra dahi şəxsiyyətin həyatından, onun 
gördüyü işlərdən mühüm məlumatlar verməlidir.

İLL 3.Ömər Eldarov “Heydər Əliyevin qəbirüstü abidəsi”

8.Təsviri sənət fənninin tədrisi metodikasında fiziki, psixi, intelektual xüsusiyyətlərindən və sağlamlıq 
imkanlarından asılı olmayaraq müəllim bütün uşaqlarla bərabər məşğul olmalıdır. Sinifdə inklüziv 
şagirdlərə yapma, oriqami, aplikasiya və rəngləmə işləri aparmaqla onlarda fənnə maraq oyatmaq olar.

9.Təsviri sənət fənninin tədrisi metodikasında məktəb-valideyn əlaqələrinin tənzimlənməsi 
mühümdür. Çox təəssüf olsun ki, valideynlər təsviri sənət fənninə uşaqlarda maraq oyatmırlar, 
övladlarının bu fənni oxumamasıda onları narahat etmir. Təsviri sənət fənnini tədris edən müəllim 
valideynləridə maarifləndirməlidir, mühüm məlumatlar verməlidir. Fənnin uşaqlarının gələcək 
həyatında və karyerasındakı rolu, dünyagörüşü və estetik zövqlərinin inkişafı kimi düzgün formada 
başa salınmalıdır.

NƏTİCƏ
Məqalənin əsas nəticələri aşağıdakılardı:

-Məqalədə təsviri sənət fənninin tədrisi metodikasının pedaqoji tələblər kontekstində müxtəlif 
prinsipləri araşdırılmışdır.

-Müasir təhsilin, yaradıcı mühitin qurulmasında müəllimin rolu bu məqalədə müxtəlif bəndlərdə izah 
edilmişdir.

Ümumi pedaqoji tələblərə riayət edən təsviri sənət müəllimi şagirdlərdə fənninə qarşı böyük maraq 
oyatmaqla bərabər, həm də onların istedadını üzə çıxara bilər. 

